Sie giah nit guat
Kriag isch,

Mustri isch,

o dr Joseph

muaß giah.

Nackat schteaht’r da,

hagr und gschami,

voar dem langa Tisch,

voar dena broata Heara.

Da hoaßt’s pariara,

Red und Antwort schtiah:

Heakunft, Altr,

Krankata, Leida,

Sorgepflicht,

Arbat, Beruaf,

was’r bringt, was’s trät,

wia’s geaht und wia’s tuat?

Fascht vrlega dr Joseph söt:

„Herrgöttla schnitza tua ih,

abr allaweil giah sa nit guat.“

